Nafarroako Parlamentuko Mahaiak, 2019ko urtarrilaren 28an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Unión del Pueblo Navarro talde parlamentarioak aurkezturiko mozioa, zeinaren bidez Nafarroako Gobernua premiatzen baita doakoak izan daitezen turismo-ibilgailuek AP-15ean 24 orduan egiten dituzten joan-etorriak.
2. Nafarroako Parlamentuko Aldizkari Ofizialean argitara dadin agintzea.
3. Mozioa Osoko Bilkuran izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

MOZIOAREN TESTUA
Unión del Pueblo Navarro (UPN) talde parlamentarioko eledun Javier Esparza Abaurrea jaunak, Legebiltzarreko Erregelamenduan ezarritakoaren babesean, Osoko Bilkuran eztabaidatzeko honako mozio hau aurkezten du, Mahaian eta Eledunen Batzarrean izapidetzeko:
2018rako Estatuko Aurrekontu Orokorretan UPNren zuzenketa bat gehitu zen, 12 milioi euroko partida zuena, helburua izanik AP-15eko joan-etorriak doakoak izatea, 24 orduan egiten badira.
Aurrekontuak 2018ko uztailean hartu zuen indarra, baina Estatuak 2019ko urtarrilean sartu du Nafarroako Gobernuaren aldeko partida ekonomikoa.
Eta une horretan, hain zuzen, proposatzen du Nafarroako Gobernuak erabiltzaileek BEZa ordaindu behar dutela, alegia, ez dela sistema erabat doakoa ezarriko.
Erabaki proposamena:
Nafarroako Parlamentuak Nafarroako Gobernua premiatzen du BEZaren ordainketa gera ez dadin erabiltzaileen kontura, halako moduz non erabat doakoak izanen den turismo-ibilgailuek AP-15ean 24 orduan egiten dituzten joan-etorriak.

